
Gwelsom dim o staff ymroddedig a oedd yn ymrwymedig i ddarparu
gofal o safon uchel i'r cleifion.

Gwelsom fod y staff yn dangos parch wrth ryngweithio a'r cleifion drwy
gydol yr arolygiad. Dywedodd y cleifion y gwnaethom siarad & nhw
wrthym eu bod yn cael gofal da.

Roedd y staff yn gadarnhaol am y cymorth a'r arweinyddiaeth roeddent
yn eu cael, a gwnaethant ddisgrifio diwylliant cadarnhaol o ran rhoi
gwybod am ddigwyddiadau a dysgu gwersi ohonynt.

Fodd bynnag, mae angen gwneud rhai gwelliannau mewn perthynas a
chydymffurfio a hyfforddiant gorfodol.

Nodwch fod canfyddiadau'r arolygiad yn ymwneud a'r adeg y cynhaliwyd
yr arolygiad.




Yr hyn a wnaethom

Ceir manylion llawn am y ffordd rydym yn arolygu'r GIG ac yn rheoleiddio
darparwyr gofal iechyd annibynnol yng Nghymru ar ein gwefan.

Cwblhaodd Arolygiaeth Gofal lechyd Cymru (AGIC) arolygiad dirybudd yn Uned
Famolaeth Ysbyty Glangwili, Bwrdd lechyd Prifysgol Hywel Dda gyda'r nos ar 28
Tachwedd, ac ar y diwrnodau canlynol, sef 29 a 30 Tachwedd 2022.

Adolygwyd y wardiau ysbyty canlynol yn ystod yr arolygiad hwn:

* Y ward gynenedigol (cyn esgor) a'r ward ol-enedigol (ar 6l esgor)

e Uned a arweinir gan fydwragedd a thair ystafell eni a dau bwll geni

e Ward esgor (yn ystod y cyfnod esgor) a phedair ystafell esgor ac un
pwll geni

e Ardal asesu brysbennu.

Mae'r fersiwn gryno hon o'r adroddiad wedi'i chynllunio ar gyfer aelodau'r cyhoedd.
Mae adroddiad llawn, sydd wedi'i gynllunio ar gyfer y lleoliad, ac sy'n disgrifio'r holl

ganfyddiadau sy'n ymwneud a darparu gofal diogel a dibynadwy o ansawdd uchel
sy'n canolbwyntio ar gleifion unigol ar gael ar ein gwefan.


https://www.agic.org.uk/arolygu-gofal-iechyd
https://www.agic.org.uk/dod-o-hyd-i-adroddiadau-arolygu

Ansawdd Profiad y Claf Q

Crynodeb Cyffredinol

Gwelsom dim o staff ymroddedig a oedd yn ymrwymedig i ddarparu gofal o safon
uchel ir cleifion. Gwelsom y staff yn dangos parch wrth ryngweithio a'r cleifion drwy
gydol yr arolygiad. Dywedodd y cleifion y gwnaethom siarad a nhw wrthym eu bod
yn cael gofal da yn yr ysbyty

Lle gallai'r gwasanaeth wella

e Dylid adolygu'r arwyddion yn yr ysbyty er mwyn sicrhau ei bod yn hawdd i
gleifion ddod o hyd i bob un o'r wardiau mamolaeth

e Dylid adolygu hysbysfyrddau dynodedig er mwyn darparu digon o wybodaeth
hybu iechyd a chynnwys gwasanaethau cyfeirio i ofalwyr ifanc

e Rhoddir meddyginiaethau lleddfu poen mewn modd amserol ar y ward oOl-
enedigol.

Nodwyd gennym fod y gwasanaeth hwn yn gwneud y
canlynol yn dda

e Roedd y staff yn rhyngweithio ac yn ymgysylltu a'r cleifion mewn ffordd barchus
e Dywedodd y cleifion y gwnaethom siarad a nhw wrthym eu bod yn hapus ac yn
cael gofal da

e Roedd trefniadau da ar waith i roi cymorth profedigaeth i gleifion a'u
teuluoedd.

/Dywedodd y cleifion wrthym: \

Gwnaeth y cleifion y sylwadau canlynol:

“Roedd staff yr uned esgor yn wych, a gwnaethant roi tawelwch meddwl i mi a
fvy mhartner yn ystod y cyfnod anodd/heriol hwn. Diolch arbennig i'r
bydwragedd; maen nhw'n gaffaeliad i'r ysbyty hwn.”

Darparu Gofal Diogel ac Effeithiol q

Crynodeb Cyffredinol

Roedd prosesau ac archwiliadau sefydledig ar waith i reoli risgiau, iechyd a
diogelwch a rheoli heintiau. Roedd hyn yn galluogi'r staff i barhau i ddarparu gofal
diogel a chlinigol effeithiol.

Cadarnhaodd y cofnodion cleifion a welsom fod gwaith cynllunio gofal dyddiol yn
hybu diogelwch y cleifion. Gwelsom fod prosesau cadarn ar waith ar gyfer rheoli
digwyddiadau clinigol, gan sicrhau bod gwybodaeth a'r gwersi a ddysgwyd yn cael eu
rhannu ar draws y gwasanaeth.

Lle gallai'r gwasanaeth wella

e Sicrhau y caiff oergelloedd meddyginiaeth eu cloi
e Rheoli gwybodaeth gyfrinachol am gleifion a'i chadw'n ddiogel

« Nodwyd gennym fod y gwasanaeth hwn yn gwneud y

canlynol yn dda
Roedd gwelliannau wedi'u gwneud mewn perthynas a mesurau diogelwch i
sicrhau bod babanod yn ddiogel ac yn cael eu hamddiffyn yn llawn

e Gwaith gwella ansawdd a threfniadau cydweithio & byrddau iechyd lleol i
wella arferion.

ﬂywedodd y cleifion wrthym: \

Gwnaeth y cleifion y sylwadau canlynol:

“Daliwch ati @'r gwaith da”

“Gwasanaeth hyfryd. Prinder staff yn sicr, a llawer o gleifion”.

Ansawdd Rheolaeth ac q
Arweinyddiaeth

Crynodeb Cyffredinol

Roedd newidiadau sylweddol wedi cael eu gwneud ers arolygiad diwethaf AGIC yn
2019. Gwelsom dim o staff ymrwymedig a oedd yn darparu gofal da i'r cleifion yn
yr ysbyty. Roedd y tim o uwch-reolwyr a rheolwyr canol yn dangos arweinyddiaeth
ymroddedig, brwdfrydig, cefnogol a gweladwy.

Lle gallai'r gwasanaeth wella

e Cydymffurfiaeth a hyfforddiant gorfodol
e Adolygu'r rotas staffio er mwyn sicrhau bod niferoedd digonol o staff.

« Nodwyd gennym fod y gwasanaeth hwn yn gwneud y

canlynol yn dda

Roedd y staff yn cael eu hannog a'u cefnogi i gymryd rhan mewn prosiectau
gwella ansawdd er mwyn gwella ansawdd y gofal a ddarperir, a chefnogi eu
datblygiad parhaus
e Diwylliant cadarnhaol o ran rhoi gwybod am ddigwyddiadau a dysgu ohonynt
e Roedd y tim arwain yn weladwy, yn gefnogol ac yn ymgysylltu'n dda a'r tim o
staff

ﬂwedodd y staff wrthym: \

Gwnaeth aelodau o'r staff y sylwadau canlynol:

“O'r diwedd, mae Hywel Dda yn rhywle lle rwy'n mwynhau gweithio. Mae
cyflwyno'r Pennaeth Bydwreigiaeth newydd wedi cael effaith enfawr ar lesiant y
staff. Mae'r prosesau o ran risg a llywodraethu wedi newid er gwell - ac mae'r
gwersi a ddysgwyd yn cael eu rhannu bob wythnos.

Mae pawb yn cael eu gwahodd i bob cyfarfod er mwyn sicrhau tryloywder a bod
yn agored.

Rwy'n teimlo’'n ddiogel ac yn teimlo fy mod yn cael fy mharchu fel bydwraig”.

‘Mae hwn yn lle da i weithio ar y cyfan. Nid yw'r lefelau staffio yn ddigonol bob
wser, sy'n gallu golygu ein bod yn colli egwyliau bwyd”. /




Y camau nesaf

Lle rydym wedi nodi gwelliannau a phryderon uniongyrchol yn ystod ein harolygiad
y mae'n ofynnol i'r gwasanaeth gymryd camau yn eu cylch, cant eu nodi yn
atodiadau'r adroddiad arolygu llawn.

Pan fyddwn yn nodi pryderon sy'n peri risg uniongyrchol i ddiogelwch cleifion,
gofynnwn i'r bwrdd iechyd gymryd camau brys. Caiff y pryderon hyn eu hamlinellu
yn yr atodiadau ac maent yn amlinellu’r camau a gymerwyd gan y bwrdd iechyd i
amddiffyn diogelwch cleifion ac sydd wedi'u cymeradwyo gennym ni. Rydym hefyd
yn darparu tabl manwl o welliannau a hodwyd yn ystod yr arolygiad lle byddwn yn
gofyn i'r gwasanaeth ddweud wrthym am y camau y mae'n eu cymryd i ymdrin a'r
meysydd hyn ac i wella ansawdd a diogelwch gwasanaethau gofal iechyd. Yn
ogystal, rydym yn amlinellu pryderon a godwyd ac yn cydnabod y rhai a ddatryswyd
yn ystod yr arolygiad.

Ar yr adeg briodol, bydd AGIC yn gofyn i'r bwrdd iechyd gadarnhau bod camau
wedi'u cymryd yn unol ag ymatebion y rheolwyr a ddogfennwyd yn y cynllun
gwella. Rydym hefyd yn gofyn i'r bwrdd iechyd ddarparu tystiolaeth ddogfennol o'r
camau a gymerwyd a/neu’r cynnydd a wnaed.




